
Министерство за животна средина и просторно планирање

Предлог на Закон за  изменување и дополнување на Законот за водите по скратена постапка 

Скопје, Септември  2014 год

В О В Е Д
I
ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

На предлог на Владата е утврдено дека во постојниот Закон за водите е потребно е да се направат одредени изменувања во одредбите кои се однесуваат на водите наменети за консумирање од страна на човекот, а во насока да се предвиди основ Правилникот за безбедност на водата за пиење да го донесува Министерот за здравство и Агенцијата за  храна и ветеринарство. 

Со предложените измени, всучност се зајакнува контролата на водата за пиење, а исртовремено се усогласуваат одредбите на Законот за водите и Законот за безбедност на храната, кој се однесува и на водата наменета за консумирање од страна на човекот, како и на водата која се користи при производтсво на храна. 

II   ЦЕЛИ, НАЧЕЛА И ОСНОВНИ РЕШЕНИЈА 


Со предложените измени и дополнувања на Законот за водите ќе се  обезбеди усогласување на законот со точка 115 од  заклучокот на Владата на Република Македонија од седумнаесеттата седница  одржана на  26.08.2014 година.  
           Предлогот за изменување и дополнување на Законот за водите се заснова на истите начела на кој е донесен законот. 


III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Одредбите од предлогот на Законот не имплицираат финансиски последици врз Буџетот на Република Македонија и другите јавни финансиски средства.

IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Законот не е потребно обезбедување на посебни финансиски средства, ниту предложените измени и дополнувања од Законот повлекуваат материјални обврски за одделни субјекти.

    V. ПРЕДЛОГ ЗА ДОНЕСУВАЊЕ НА ЗАКОНОТ ПО СКРАТЕНА  ПОСТАПКА
Со оглед на тоа дека не е во прашање донесување на сложен и обемен закон, се предлага согласно член 170 од Деловникот на Собранието на Република Македонија Предлог законот за изменување и дополнување на Законот за Водите да се донесе по скратена постапка.

VI ПРОПИСИ ШТО ТРЕБА ДА СЕ ДОНЕСАТ СО СПРОВЕДУВАЊЕ НА ЗАКОНОТ
Правилник за безбедност на водата наменета за консумирање од страна на човекот. 
Предлог на Закон за изменување и дополнување на Законот за водите

Член 1

Во Законот за водите (“Службен весник на Република Македонија” бр. 87/08, 6/09, 161/09, 83/10, 51/11, 44/12, 23/13 и 163/13) во членот 182  став (1) точка 1) зборовите “и на предметите и материјалите што доаѓаат во контакт со храна “ се бришат. 

Член 2

Во членот 183 став (4)  по зборовите “од областа на здравството” се става запирка и се додаваат зборовите “на предлог на  Агенцијата за храна и ветеринарство”, а зборовите “ги утврдува” се заменуваат со зборовите “ги пропишува”.

Член 3

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГОТ НА ЗАКОНОТ
ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ

        Со предложените измени и дополнувања на Законот за водите се врши исполнување на обврските од  третиот заклучок од  Нацрт записникот на Седумнаесеттата седница на Владата на Република Македонија одржана на 26.08.2014 година  „Точка 115 – Информација за задолжението за подготовка на правилник за безбедност на водата за пиење,  со кој Владата го задолжи Министерството за животна средина и просторно планирање да  достави Предлог Закон за изменување и дополнување на  Законот за водите, во однос на одредбите коишто се однесуваат на водата наменета за консумирање од страна на човекот, со кои ќе се упати на прописите од областа на животната средина.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија практично претставуваат изменување и дополнување на постојните одредби од Законот со цел да се овозможи нивна правилна и целосна примена и усогласеност со точка 115 од  заклучокот на Владата на Република Македонија од седумнаесеттата седница  одржана на  26.08.2014 година.  
III.  ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со донесување и влегување во сила на законот ќе се обезбеди  усогласување со одредбите од Законот за безбедност на храна.

ТЕКСТ НА ОДРЕДБИ ОД ЗАКОНОТ ЗА ВОДИТЕ КОИ СЕ МЕНУВААТ И ДОПОЛНУВААТ






Член 182
Исклучоци

(1) Одредбите од членовите 183 до 190 на овој закон, нема да се применуваат за: 
1) природните минерални и природни изворски води утврдени од надлежните органи во согласност со Законот за безбедност на храната и на предметите и материјалите што доаѓаат во контакт со храната и прописите со кои се уредува квалитетот на природната минерална вода; 
2) водите кои согласно со прописите за медицински производи се пропишани како медицински производи и 
3) снабдувањето со вода наменета за консумирање од страна на човекот коешто се врши од индивидуални извори за снабдување од кои се обезбедуваат помалку од 10 м³ дневно или задоволува потреби на помалку од 20 лица, под услов истата да е наменета за лични потреби и потреби на домаќинството и да  не биде предмет на продажба, комерцијална намена или јавно водоснабдување.

(2) Во случајот на ставот (1) точка 3 од овој член органот на државната управа надлежен за вршење на работите од областа на здравството е должен да го информира засегнатото население за исклучоците и за сите дејства што можат да бидат преземени со цел да се заштити човековото здравје од негативни ефекти што произлегуваат од какво било загадување на водата, како и веднаш да даде соодветни совети на населението.

Член 183

Стандарди и вредности за квалитет

Водата наменета за консумирање од страна на човекот, секогаш мора да е безбедна и чиста во согласност со одредбите од овој закон и прописите донесени врз основа од овој или друг закон.
(2) Заради постигнување на целите од ставот (1) на овој член, водата наменета за консумирање од страна на човекот мора: 
1) да не содржи микроорганизми или паразити и материи и супстанции кои во определен број или концентрации можат да претставуваат опасност за здравјето на луѓето и 
2) да ги исполнува минималните вредности и стандарди и параметрите за квалитет на водата во однос на: 
- микробиолошки параметри, 
- физичко - хемиски параметри, 
- радиолошки параметри 
- биолошки индикатори (фито и зооплангтон) за водоснабдување со вода од површински води и подземни води и одредени бунари.

(3) Се забранува секое снабдување со вода наменета за консумирање од страна на човекот коешто не ги исполнува условите пропишани со ставовите (1) и (2) од овој член, или може да претставува опасност по здравјето на човекот.

(4) Министерот кој раководи со органот на државната управа надлежен за вршење на работите од областа на здравството ги утврдува минималните вредности, стандардите и параметрите за квалитет на водата од ставот (2) точка 2 на овој член, како и мерките кои се неопходни за постигнувањето на целта од ставот (1) на овој член.

Пречистен текст на одредбите кои се менуваат
Член 182

Исклучоци

(1) Одредбите од членовите 183 до 190 на овој закон, нема да се применуваат за: 

1) природните минерални и природни изворски води утврдени од надлежните органи во согласност со Законот за безбедност на храната и  прописите со кои се уредува квалитетот на природната минерална вода; 
2) водите кои согласно со прописите за медицински производи се пропишани како медицински производи и 
3) снабдувањето со вода наменета за консумирање од страна на човекот коешто се врши од индивидуални извори за снабдување од кои се обезбедуваат помалку од 10 м³ дневно или задоволува потреби на помалку од 20 лица, под услов истата да е наменета за лични потреби и потреби на домаќинството и да  не биде предмет на продажба, комерцијална намена или јавно водоснабдување.

(2) Во случајот на ставот (1) точка 3 од овој член органот на државната управа надлежен за вршење на работите од областа на здравството е должен да го информира засегнатото население за исклучоците и за сите дејства што можат да бидат преземени со цел да се заштити човековото здравје од негативни ефекти што произлегуваат од какво било загадување на водата, како и веднаш да даде соодветни совети на населението.

Член 183

Стандарди и вредности за квалитет

(1) Водата наменета за консумирање од страна на човекот, секогаш мора да е 
безбедна и чиста во согласност со одредбите од овој закон и прописите донесени врз основа од овој или друг закон.

(2) Заради постигнување на целите од ставот (1) на овој член, водата наменета за консумирање од страна на човекот мора: 
1) да не содржи микроорганизми или паразити и материи и супстанции кои во определен број или концентрации можат да претставуваат опасност за здравјето на луѓето и 
2) да ги исполнува минималните вредности и стандарди и параметрите за квалитет на водата во однос на: 
- микробиолошки параметри, 
- физичко - хемиски параметри, 
- радиолошки параметри 
- биолошки индикатори (фито и зооплангтон) за водоснабдување со вода од површински води и подземни води и одредени бунари.

(3) Се забранува секое снабдување со вода наменета за консумирање од страна на човекот коешто не ги исполнува условите пропишани со ставовите (1) и (2) од овој член, или може да претставува опасност по здравјето на човекот.

(4) Министерот кој раководи со органот на државната управа надлежен за вршење на работите од областа на здравството, на предлог на Агенцијата за храна и ветеринарство, ги  пропишува минималните вредности, стандардите и параметрите за квалитет на водата од ставот (2) точка 2 на овој член, како и мерките кои се неопходни за постигнувањето на целта од ставот (1) на овој член.

